
ABSTRACT
"Children's campus" as paradigm in community of faith.

The purpose of this research is to examine the possibility of a structure (outside of the
current, secularised school system) where the child, in context of his family, can
experience socialising in relation to his or her faith so as to experience Christian values
and norms, as well as gaining knowledge of God and being allowed to live according to
this knowledge.

The current situation of South African children belonging to Reformed churches has been
explored, in context of their participation in their community of faith. Specific problems
these children have to cope with in their society were looked at. It is obvious that a lot of
factors influence spiritual growth in children, and that the church is not capable of
handling these factors effectively at the moment.

This study shows that the way of life prescribed by the Benedictine Rule is compatible
with both the Word of God and Reformed Theology, and can as such fulfil a need in the
spiritual life of modern people.

This study shows ways in which the problems currently being experienced by children
can be handled using the Rule of Benedict in a children's campus functioning under the
supervision of the community of faith.

OPSOMMING

“Kinderkampus” as paradigma vir geloofsgemeenskap

Die doel van hierdie studie is om ondersoek in te stel na die daarstelling van ‘n struktuur
(buite die bestaande, gesekulariseerde skoolstelsel) waar die kind, in konteks van sy
gesin, voldoende geloofsosialisering kan beleef ten einde Christelike waardes en norme,
asook kennis van God, te leer en te kan uitleef.

Daar is ondersoek ingestel na die huidige situasie waarin kinders in die Suid-Afrikaanse
Reformatoriese kerke hulle bevind, ten opsigte van hulle deelname in hulle plaaslike
geloofsgemeenskappe. Daar is ook opgelet na spesifieke probleme waarmee hierdie
kinders in die samelewing te doen kry. Dit is duidelik dat daar ‘n hele aantal faktore is
wat geloofsvorming by kinders beinvloed en dat die kerk tans in gebreke bly om hierdie
faktore effektief aan te spreek.

In hierdie studie word aangetoon dat die lewensstyl wat deur St. Benedictus in sy
monastiese reél voorgestel word, nie net in lyn met die Skrif en Gereformeerde Teologie
is nie, maar ook dat ‘n daadwerklike behoefte in die geestelike lewe van die moderne
mens hierdeur vervul kan word.

Daar word aangetoon op welke wyse probleme wat tans deur kinders ervaar word op
praktiese wyse hanteer kan word deur die gebruik van die Benediktynse Reél in ‘n
kinderkampus, wat onder toesig van die geloofsgemeenskap funksioneer.

Trefwoorde: Kind
Versorging
Christelike opvoeding

Inleiding

1.1 Titel

"Kinderkampus" as paradigma vir geloofsgemeenskap
1.2  Probleemstelling

Die demokrasie in Suid-Afrika sal misluk as hier nie vinnig
gemeenskaplike basiese waardes soos hardwerkendheid en
eerlikheid gevestig en ontwikkel word nie. Dit word al hoe
meer die onderwyser se taak om waardes by kinders te vestig,

terwyl die ouer primér hiervoor verantwoordelik was.

Hierdie voorspelling word tydens 'n kongres vir onderwysers (vgl. Versluis 2001:4)
gemaak. Dit toon die erns van ‘n probleem rondom die aanleer van waardes in die
hedendaagse samelewing. In bogenoemde aanhaling word hardwerkendheid en
eerlikheid as voorbeelde van waardes genoem, terwyl 'm waarde in die Nuwe
Woordeboek vir Maatskaplike Werk (1995:70) beskryf word as ‘n blywende
oortuiging dat 'n bepaalde gedragswyse of bestaanseinddoel persoonlik of sosiaal

verkieslik is. Vir die doel van hierdie studie moet beklemtoon word dat die waardes in




ooreenstemming met die Reformatoriese lewens- en wéreldbeskoning as norm

daargestel word.

Hierdie proses (naamlik die wyse waarop waardes aangeleer word) berus volgens Van

der Merwe op die volgende vier faktore (1986:8):

Ouerlike opvoeding

- Kerklike verkondiging

Omgewingsfaktore

- Vorming op skool

Soos in Versluis genoem, word hierdie probleem nie meer voldoende in die ouerhuis
hanteer nie (2001:4). Die gesinslewe in die hedendaagse samelewing word
gefragmenteer deur byvoorbeeld woon- en werksareas wat geskei is,
beroepsmobiliteit, tyd wat aan die televisie geskenk word, afsonderlike sosiale lewens
van verskillende ouderdomsgroepe, asook talle aspekite wat met ekonomiese
vooruitgang gepaard gaan (Prins 1995:56), terwyl dit ook moeiliker word om gesin in
die moderne samelewing te definicer. Garland bespreek die verskillende moontlike
definisies, asook die hedendaagse gesinsamestelling en struikelblokke volledig

(1999:19-32).

Prins is van mening dat hierdiec waarde-georiénteerde opvoedingsproses, wat deel
vorm van geloofsosialisering, se sukses in die gesin, dus in die toekoms al hoe meer
gaan afhang van die mate waarin kinders en hulle gesinne betrokke is in groepe waar
soortgelyke sosialisering plaasvind (1995:53). Aandag moet dus, deur doelbewuste

strukturering, geskenk word aan die skepping van 'm netwerk van verbande oor die




gesinsgrense heen (Lamey & Lotter 2006). Prins meen verder dat hierdie vakuum
wat geskep word deur die problematiek rondom sosialisering en identiteitsvorming 'n
besondere geleentheid aan die kerk bied, aangesien dit een van die min plekke is waar
intergeneratiewe sosialisering op natuurlike wyse plaasvind (1995:57).

Alhoewel daar al baie geskryf is oor die oplossing vir hierdie spesifieke probleem,
word daar gewoonlik op een aspek van die kind se lewe gefokus. Daar is al raad vir
ouers aangebied (McFarlane 1997), hantering van kategese is aangespreek (Duckert
1976, Pearl 1992, Breed 1994), jeugbediening is bespreek (Nel 1990) en selfs in die
opvoedkunde is die probleem aangeraak (Henley 1997). Daar kon egter geen
verwysing gevind word na 'n struktuur wat die kinders in hulle samelewingsverband,

met die inagneming van alle faktore wat hulle geloofsgroei beinvloed, hanteer nie.

Volgens Prins kan kategese-onderrig slegs sinvol wees indien dit kan bou op 'n basis
van informele geloofsonderrig wat in die Christelike samelewing funksioneer
(1991:250). Breed (1994) wys onder andere ook op die breér dimensie van onderrig in
die Ou Testament deur op die volgende te fokus: onderrig deur die ouer, profeet en
priestere, die viering van die Pasga en Sabbat en in die Nuwe Testament, die onderrig
van voorgangers in die gemeente. Hierdie studie beoog om die moontlike bestaan van
'n struktuur soos die "kinderkampus” wat tegelykertyd die probleem rondom
i kategetick en waardevolle sosialisering/waarde-opvoeding kan oplos te ondersock.
Die woord "kinderkampus” kan voorlopig verklaar word as ‘» struktuur binne die
gemeenskap wat ten doel het om spesifieke bediening aan kinders binne die
Christelike geloofsgemeenskap te verskaf. Dit is dus belangrik om op navorsingsvlak

reeds so struktuur in te rig ten einde te voorkom dat 'n parakerklike organisasie na




vore kom. Die struktuur wat geskep word behoort ten volle as deel van die

geloofsgemeenskap te funksioneer.

Nel som die probleem in die hedendaagse Christelike gemeenskap soos volg op
(1990:211):

Samevattend kan die stelling gemaak word dat Bybelonderrig

tuis, in die kerk en in die skool nie genoegsaam die vormende

en lewensbepalende waarde het wat normaalweg daarvan

verwag word nie.

Oplossings vir problematiek rondom die faktore wat die aanleer van waardes by
kinders beinvloed, kan dus saamgetrek word in omvoldoende geloofsosialisering.
Prins stel die relevante vrae soos volg (1991:258):

Vir eers is die vraag hoe die (kategese) onderrig ingerig kan

word sodat dit onderrig bly, maar terselfdertyd reg kan laat

geskied aan die sosialiseﬁngsproses wat tussen leerling en

leermeester behoort te voltrek. Verder is die vraag hoe die

kategese as sulks deel kan word van die groter

sosialiseringsverband van die gemeente. 'n Derde probleem is

hoe die sosialiseringsprosesse intensioneel gestrultureer moet

word in 'n gesekulariseerde samelewing waar so 'n

sosialisering nie vanselfsprekend vanself plaasvind nie.

Antwoorde op hierdie vrae is vir effektiewe kategetiese

onderrig in ons dag van wesenlike belang.




Weens die feit dat kinders gevoelig is vir atmosfeer (McFarlane 1997:61), moet
versigtig te werk gegaan word om strukture vir geloofsosialisering daar te stel. Sy is
van mening dat kinders selfs op dricjarige onderdom van die onsigbare Opperwese
kan leer terwyl hulle met die sigbare besig is (McFarlane 1997:26), terwyl sy ook 'n
stimulerende omgewing, waar die kind geleentheid gebied word om vrae te stel
(McFarlane 1997:32) en geleenthede waar die kind se ervaring langs die van die Skrif

neergesit kan word (McFarlane 1997:30), aanbeveel.

Nel (1990:217) en Kuiper (1987:275) meen albei dat, om goeie kinders groot te maak
sou begin met dic skep van 'n klimaat waar oop kommunikasie tussen ouers,

opvoeders en kinders kan gedy.

Dic vraag ontstaan of dit moontlik sou wees om 'n struktuur (buite die bestaande,
gesekulariseerde skoolstelsel) daar te stel waar die kind voldoende geloofsosialisering

kan beleef ten einde Christelike waardes en norme te leer en kan uitleef.

Ten einde *n bruikbare struktuur vir die doel van genoegsame geloofsosialisering daar
te stel, moet die volgende vrae beantwoord word:

- Wat is die basiese beginsel vir geloofsopvoeding en opvoeding wat in
die Skrif te vind is en op welke wyse is dit in hierdie studie van
toepassing?

- Wat behels die term geloofsosialisering en hoe is dit in die praktyk van

toepassing op die kind?

1.3.1

132

Doel

Wat is die basiese beginsels vir geloofsosialisering op die
metateoretiese vlak en op welke wyse kan dit op hierdie studie van
toepassing gemaak word?

Watter praktiese riglyne kan daargestel word om ‘n werkbare

struktuur vir geloofsosialisering by die kind, in konteks van sy gesin,

daar te stel?

Die doel van hierdie studic is om ondersoek in te stel na die daarstelling

van 'n struktuur (buite die bestaande, gesekulariseerde skoolstelsel) waar

die kind, in konteks van sy gesin, voldoende geloofsosialisering kan beleef

ten einde Christelike waardes en norme, asook kennis van God, te leer en

te kan unitleef.

Die volgende doelwitte word gestel:

Om ondersoek in te stel na die basiese beginsels vir geloofsosialisering
en opvoeding in die Skrif ten einde in die praktyk toe te pas by die
daarstelling van 'n struktuur vir geloofsosialisering by kinders.

Om ondersoek in te stel na die funksionering van die
geloofsgemeenskap, met spesiale verwysing na die kind, ten einde die
inligting te gebruik by die daarstelling van 'n moontlike struktuur vir
die doel van effektiewe en voldoende geloofsosialisering.

Om ondersoek in te stel na aanvaarbare opvoedingspraktyke (in die

meta-teorie€) ten cinde toepaslike inligting te gebruik by die




daarstelling van ‘n struktuur vir geloofsosialisering by kinders, asook
empiriese navorsing in hierdie verband.

- Om 'n praktiese riglyn te bied vir die daarstelling van 'n toepaslike en
doeltreffende struktuur vir geloofsosialisering by kinders, deur middel

van 'n kinderkampus.

1.4  Sentrale teoretiese argument

Die sentrale teoretiese argument van hierdie navorsing is dat dit moontlik is om, aan
die hand van Bybelse riglyne, ‘n struktuur daar te stel waarbinne geloofsosialisering
vir kinders, in samelewingsverband en konteks van hulle gesinne, sinvol kan

plaasvind.

1.5  Metodologie

Alhoewel in hierdie studie aansluiting gevind word by die model wat Zerfass
(1974:166 ¢.v.) vir die Praktiese Teologie ontwerp het (vgl. ook Venter 1996:25-26)
en in hierdie studie in ag geneem sal word, word die metode deur Getz (1980:16, Getz
en Wall 2000:9) vir hierdie studic verkies. Volgens hierdie metode word die
kontemporére strategie uiteindelik geskep deur ondersoek in te stel na:
- Die Skrif, wat as ewige riglyn vir die Christelike geloofslewe dien,
- Die geskiedenis in geheel en spesifiek die geskiedenis van die kerk in
die hantering van die medemens en probleme wat na vore kom, en
- Die huidige kultuur wat ‘n duidelike beeld skep van die wéreld waarin

die Christen en kerk homself bevind.




Alhoewel Getz sterk klem 1& op die gebruik van die Nuwe Testament (1980:18),
word in hierdie studie ook deeglik gebruik gemaak van die Ou Testament, ten einde
die Skriftuurlike fokus te plaas op die Openbaringsgeskiedenis as geheel (vgl. Van der

Walt 2006).

Wat die ondersoek van die Skrif betref, sal hoofsaaklik eksegeties te werk gegaan
word volgens die grammaties-historiese metode (vgl. Coetzee 1990:15-30; Lotter
1993:11) en die hermeneutiese uitgangspunte van die reformatoriese tradisie (Floor
1990:3). Ondersoek na die geskiedkundige aspekte van kerklike werking en
probleemoplossing van toepassing op die ondersoek in hierdie studie sal Skriftuurlik,

sowel as metateoreties vanuit die Kerklike geskiedenis ondersoek word.

In die ondersoek na die huidige kultuurtoestande sal vanuit die Opvoedkunde en
Antropologie deur analise, interpretasie en sintese die tersaaklike materiaal keur en
gerangskik word om in te pas by die opset van die navorsing Ten einde
tekortkominge in die model van onder andere Zerfass te omseil, sal dit met empiriese
navorsing gekomplementeer word, ten einde die teorie wat ontwikkel word, te kan

toets (Heitink 1999:167).

Ten einde 'n kontemporére strategie daar te stel sal op hermeneutiese die
wisselwerking tussen die verskillende Jlense naamlik die Skrif, kerklike geskiedenis en
die huidige kultuur gefokus word. Empiriese navorsing is gedoen aan die hand van 'n
kwalitatiewe ondersoek (vg. Steyn & Lotter 2006:106) waar die navorser vir 'n
tydperk van meer as twee jaar op daaglikse basis (gedurende skoolkwartale) in 'n

versorgende posisie teenoor die kinders gestaan het.

huidige
21  Inleiding

Die doel van hierdie hoofstuk is om ondersoek te doen na die huidige situasie van
kinders in die Suid-Afrikaanse Reformatoriese kerkgemeenskap, betreffende hulle
deelname in hulle eie geloofsgemeenskap. Daar word ook opgelet na spesificke
probleme waarmee kinders in hulle geloofsgemeenskap en samelewing gekonfronteer

word.

Gedurende 2005 publiscer Prins 'n recks artikels (2005:220-233; 2005:486-498 en
2005:499-510) met die programinhoude in die kinder- en jeugbediening van die
Nederduits Gereformeerde Kerk as fokus. Hierdie drie artikels het 'n hele aantal

raakpunte wat van toepassing is op die navorsing vir hierdie studie.

Bogenoemde artikels word dus as basis gebruik vir die bespreking rondom die huidige
situasie van die kind in die Reformatoriese kerke in Suid-Afrika. Dit word veral
bespreek aan die hand van 'n literatuurstudie wat vir die doel van hierdie studie

gedoen is.

2.2  Belewing van deel wees van die gemeente

Volgens Prins se navorsing, voel kinders in graad 6 en 7 (asook tieners) merendeels
tuis in hulle gemeentes (2005:222). Die optrede van volwassenes in die gemeente
speel hier 'n baie belangrike rol, terwyl dit opvallend is dat die predikant se optrede

nie so 'n groot gewig dra nie, en selfs afneem soos gemeentes groter word.

Dit is dus kommerwekkend dat ‘'n minderheid gemeentes melding maak van pogings
om kinders by aktiwiteite in die gemeente te betrek (Prins 2005:223). Die
belangrikheid hiervan kan nie oorbeklemtoon word nie, aangesien navorsing deur
Malan aantoon dat 75% van respondente Christenskap as lewensbeskouing gekies het
voor die ouderdom van 18 jaar (Pieters 2000:8). In Suid-Afrika beskou 90% van
tieners godsdiens as belangrik, maar die meerderheid van hierdie kinders weet nie
watter godsdiens om te kies nie (Cilliers 2004:10). 'n Belangstelling in spiritualiteit
neem ook toe, kinders beskik oor meer kennis as voorheen, wat daartoe lei dat hulle
hul eie betekenis aan kennis en aktiwiteite heg — met die gevolg dat tieners elemente

van verskillende godsdienste saamvoeg tot 'n eklektiese godsdiensbelewenis (Dreyer

2004:921, 924).

Craffert meen dat die postmodernistiese wéreldbeeld wat vandag hoogty vier, verdere
verwarring en probleme vir die Christelike godsdiens en gelowiges wat in krisistye
leef, kan veroorsaak (2002:74). Kenmerke van hierdie wéreldbeeld is:
- Dat dit erken daar is nie net een korrekte manier om die wéreld en die
werklikheid te verstaan nie. Alhoewel alle mense in dieselfde fisiese

ruimte (op die aarde) leef, leef hulle in verskillende geestelike werklikhede.

11




Dat dit 'n verskeidenheid voorstellings van die kosmos en menslike
werklikheid herken. Toegepas op menslike en kulturele sisteme, beteken
dit dat daar nie meer net een maatstaf is waaraan alle ander voorstellings
getoets word nie.

Nie alle standpunte of voorstellings is ewe skielik ewe waar of korrek nie.
Alhoewel 'n verskeidenheid wéreldbeelde herken word, kan alles nie in
een pot gegooi word nie. Elke diskoers of voorstelling kan juis nie op
almal van toepassing gemaak word nie en is nie vir almal die werklikheid
nie. Met ander woorde, dit erken juis nie dat, omdat sommige mense vas
oortuig is van demone of engele of voorouers wat hulle lewe beinvloed, dit
as werklik beskou moet word deur alle ander mense nie.

Die postmodernisme forseer almal om verantwoording te doen cor wat ons
glo, doen en dink. Dit vra van ons om te begrond wat ons as werklik of
waarheid aanvaar. Dit vereis 'n toetssteen vir waardes en etiek. Dit is nie
meer goed genoeg om te s& omdat ons ouers glo, glo ons ook nie.

Laastens word besef dat elke voorstelling van God, die mens of die

werklikheid maar net menslike voorstellings is.

Die Nederduits Gereformeerde Kerk beskou in wetenskaplike opnames die erediens
as sentrum van die gemeentelike lewe. Graad 6-7 kinders voel tuis in die gemeente,
terwyl tieners in die 1996-ondersoek grotendeels nie 'n gevoel van liefde en warmte in
die diens ervaar het nie (Prins 2005:224). Alhoewel predikante dan ook in -44% van
gevalle meld dat pogings aangewend word om kinders by die erediens betrokke te kry,

waarsku Prins dat hierdie deelname dalk volwassenes onder die indruk bring dat

kinders tuis voel in die gemeente, maar dit is nie noodwendig die gevoel onder die
kinders nie (2005:26). Prins stel voor dat kinders veral by informele kontakte in die
gemeente moet inskakel, sodat hulle op meer maniere as net in die erediens kan voel
dat hulle werklik tot die geloofsgemeenskap behoort (2005:226). Nicol toon aan dat
die prediking self nie werklik 'n rol speel in stedelike jongmense se belewenis van die
erediens nie — hulle verkies bloot dat die prediking duidelik, kort en prakties

toepasbaar is (2003:290).

Semmelink beweer dat tot 70% van jongmense in Suid-Afrika kerklik onaktief is, met
ander woorde jongmense gaan nie eers ecn maal per week kerk toe nie, wat nog te sé
van kategese of Sondagskool, 'n jeugaksie of vereniging of enige ander gemeentelike
aktiwiteite soos bidure, evangelisasic en Bybelstudiegroepe of selbyeenkomste
(2001:47). Die volgende redes veroorsaak hierdie tendens (Semmelink 2001:49):

- Werkloosheid: Veroorsaak dat jongmense soos vroeér saam met ouers

moet werk net om 'n bestaan te maak, ten spyte van wetgewing wat

kinderarbeid verbied.

- [Egskeiding: Twee ouerhuise, twee stelle waardes, twee kerke — geestelike
opvoeding lei dikwels hieronder.

- Morele verval: Groter toleransie en vryheid bestaan en kinders word in 'n
meer immorele omgewing groot. Hulle word groot met die idee dat hierdie
gedrag sosiaal aanvaarbaar is.

- Sport en vermaak: Sportgeleenthede word al hoe meer op Sondae gehou en
dit beteken dat nie net sportlui nie, maar ook beamptes en toeskouers uit

die erediens gehou word.

Volgens gesprekke wat die navorser met kinders gevoer het, asook 'n artikel deur Van
der Merwe (2001:63 vgl. ook Nicol 2003:290) dat doelloosheid en 'n skynheilige,
inkonsekwente Christelike lewenswandel ook 'm groot bydrae tot kerklosheid
veroorsaak. Nicol (2003:290) voeg by dat aanbidding vir jongmense duidelik moet

verband hou met dade.

As kerk (geloofsgemeenskap) sal ernstig besin moet word oor bedieningswyse,
Kuyler (2001:33) meen dat daar gevra behoort te word of die behoeftes van die mense
van ons tyd aangespreek word (Semmelink 2001:57), maar terselfdertyd moet
versigtig te werk gegaan word — mense moet nie met blote foefies na die kerk getrek
word nie. Blamires waarsku dat voorstaanders van "opwindende" kerkdienste om
tieners te lok, net moet onthou wat gesinne reeds lankal oor die gedrag van tieners
weet: dieselfde tieners wat pop-treffers met 'n arendsoog bestudecr sec smaak verander
namate hulle volwasse raak en hulle ontwikkel heel moontlik nog in 'n entoesias vir
klassieke musiek (2001:64). Wanneer die style wat deur jonk en oud verkies word,
funksioneel geinterpreteer word, is dit duidelik dat jonk en oud tog dieselfde funksie

van die diens vereis (Nicol 2003:292).

Van der Spuy meen dat die geheim vir groter kerklike betrokkenheid sou wees om

(2001:104 e.v.):
- die amp van die gelowige te herstel, deur lidmate te bemagtig om hulle
gawes te gebruik,
- strukture funksioneel en effektief te organiseer,
- eredienste aan te pas ten einde 'n ware ontmoeting met God te bewerk,

- kleingroepe as geloofsgemeenskap te vestig,

- weer die klem te 1& op evangelisasie en die redding van mense (die
gemeente moet in staat wees om mense na verlossing en
geloofsekerheid te lei), en

- Christus as eerste liefde by alle lidmate te vestig, aangesien dit slegs
deur sy brandende liefde is wat mens werklik 'n invloed op die wéreld

om hulle sal hé.

Alhoewel betrokkenheid by diemswerk as essensieel gesien word in geloofsgroei,
toon Prins se¢ ondersock dat dienswerk betreklik min aandag kry in kinder- en
jeugbediening (2005:226). Voorbeelde van hierdie tipe dienswerk is: besocke by
bejaardes en hospitale, fondsinsamelings en besoeke om geskenkpakkies uit te deel.
Prins meld egter dat hierdie dienslewering slegs blywende vrugte dra indien dit
opgevolg word met deurlopende aandag aan die beginsel van dienslewering in die
kind en tiener se daaglikse lewe en omgewing (2005:227). Hy haal ook
Deuteronomium 6:7 in hierdie verband aan en sien dienswerk as ideale geleentheid

om hierdie woord waar te maak (Prins 2005:229).

Probleme wat deur Prins voorsien word in die betrokkenbeid van die kind by
alledaagse dienslewering is die volgende (2005:227):
- die narsissistiese trekke van die jeugkultuur, waar tieners baie besig is
met hulleself en die ontdekking van hulle eie identiteit,
- die gevolg van bogenoemde kultuur dat dienslewering aan ander (om
vir ander te leef) teen die grein van hierdie kultuur ingaan, en

- die hoeveelheid tyd wat naskoolse aktiwiteite in beslag neem.

Diensbaarheid moet egter deel vorm van die kind se geloofsopvoeding en behoort nie
as 'n aparte entiteit gesien word nie. 'n Staaltjic uit Jordaan skets ‘n waardevolle
waarskuwing in die verband (2002:49):

'n Skooljuffrou vra haar multi-kulturele klassie om die

volgende dag iets skool toe te bring wat hulle herinner aan hul

godsdiens. So gesé, so gedaan. ‘n Katolieke dogtertjie bring

haar gebedsnoertjie en sé dit is vir haar die simbool van haar

verbondenheid. 'n Joodse seuntjie bring sy yarmulka, die petjie

wat Joodse mans dra, en sé iels soorigelyks. 'n Moslem-

seuntjie bring sy gebedsmatjie, en sé dit is wat hom aan sy

geloof herinner. En 'n dogtertjie van die NG Kerk bring 'n pan

en sé: "Juffrou, dis die pan waarmee ons parnekoeke vir die

basaar bak".

In beide die jonger kind en die tiener, is die inskakeling en betrokkenheid by die lewe
van die gemeente van uiterste noodsaaklikheid by geloofsontwikkeling. Prins
(2005:227) toon aan dat 'n konteks van aanvaarding en koinenia fussen verskillende

generasies noodsaaklik is by hierdie inskakeling.

Die groep vervang vir baie tieners die rol wat die gesin gespeel
het. Die kerk kan 'n belangrike rol speel om in hierdie behoefie
te voorsien. Die kerk is die een plek, die een ruimte waar 'n
mens die warmte van aanvaarding en die versterking van

aanmoediging behoort te ervaar ... Op die navraag oor wat

spesifiek gedoen word, was daar by voorbeeld maar baie min

reaksie (Prins 2005:228).
Bogenoemde aanhaling is dan ook die spil waarom hierdie studie draai. Daar word
heelhartig met Prins (2005:229, vgl. ook Nicol 2003:294, Dames 2006:30)
saamgestem oor die noodsaaklikheid van persoonlike verhoudings waarbinne
volwassenes as rolmodelle kan funksioneer — die rol van hierdie verhoudings by

vereenselwiging met die gemeente vir die kind, kan nie genoeg beklemtoon word nie.

Te midde van verswakte gemeenskapsbande, word individualisme en verskille tussen
groepe ook al meer op die voorgrond geplaas in die vorming van identiteit. In hierdie
verband haal Magubane (1999:32) Seme ['n stigterslid van die ANC] se woorde wat
reeds in 1912 uitgespreek is, aan:

In the works of nature, equality, if by it we mean identity, is an

impossible dream! Search the universe! You will find no two

units alike. The scientists tell us there are no two cells, no two

atoms, identical. Nature has bestowed upon each a peculiar

individuality, an exclusive patent — from the great giants of the

Jorests to the tenderest blade. Catch in your hand, if you please,

the gentle flakes of snow; it shines in its own glory — a work of

art different from all of its aerial companions. Man, the

crowning achievement of nature, defies analysis. He is a

majesty through all ages and for all time. The races of mankind

are composed of free and unique individuals. An attempt to

compare them on the basis of equality can never be finally

satisfactory. Each is self

Yancey (2003:24) beskryf sy eie geloofsvorming as kind soos volg:
As I review my own pilgrimage of faith, I find it has mirrored
the schizophrenia of the larger culture. Sometimes I am
dominated by sin-consciousness, sometimes I rebel vigorously
against it, often I avoid thinking about it altogether, I do recall,
though, that amid all the unhealthiness of my childhood church
one unmistakable message seared itself deep inside me. What 1
do MATTERS. More, what I do matters to God, who created

this world and set the rules we disregard at our peril.

Die vraag kan dus tereg gevra word: Wat gaan die hardste spreck in die lewe van die

kind in die Reformatoriese Kerk — God of die sekulére gemeenskap?

23  Die fokus op die gesin en die persoonlike geloofslewe

Die gesin speel die primére rol in geloofsvorming by die kind, dit is hier waar die
kind sosiale gedrag aanleer en 'n gevoel van "behoort" ervaar (Koorsen 2003:9). Dit is
noodsaaklik dat kinderbediening moet aansluit by en voortbou op geloofsvorming wat
reeds in die gesin plaasgevind het (Prins 2005:487, Larney & Lotter 2006:8). Dreyer
(2004:926) toon aan dat daar 'n duidelike verband bestaan tussen die beeld wat

kinders van God het en die beeld wat hulle van hulle ouerfigure het.
Bediening aan die ouers, moet dus na regte die beginpunt van kinder- en

Jjeugbediening in die kerk wees (Prins 2005:487). Die meerderheid gemeentes probeer

dan ook om ouers by kinder- en jeugbediening te betrek, maar sonder veel sukses

(Prins 2005:488). Dit spreck dus vanself dat daar by gemeentes min sprake van 'n
intensionele en deurlopende program vir die toerusting van ouers bestaan. Dit is
kommerwekkend, gesien in die lig daarvan dat net 35% van ouers meer as 20 minute
per dag met hulle kinders gesels, terwyl 65% van ouers geskei is. Aldus navorsing
deur Malan, veral aangesien sy navorsing ook aantoon dat tieners gemiddeld 9 ure per
dag saam met hulle vriende spandeer (vgl. Pieters 2000:8). Quers moet egter nie net
met hulle kinders praat nie, maar ook luister (van Loggerenberg 2001:11). Dit is glad

nie nodig dat ouers enige van hulle prestige hierdeur inboet nie!

Veral die verbrokkeling van die tradisionele gesin en die veranderende rol van die
vrou in die gesin, skep probleme rondom verhoudingsvorming en behoort definitief
aandag te geniet (Steyn en Lotter, 2006). Venter (2004) bied uitstekende riglyne vir

bediening aan die Postmoderne gesin in konteks van die gemeente.

Prins (2005:490) maak ook melding dat die lees van die Bybel en gebed in die
persoonlike lewe baie min aandag kry, alhoewel baie aandag tydens kinder- en
jeugaksies daaraan geskenk word. Smith (2001:2) rapporteer dat toenemend gevra
word dat kinders deur toepaslike literatuur in die skool blootgestel word aan aktuele
onderwerpe. Indien die kind nie gegrond is in die Woord nie, mag hierdie (verpligte)
literére ervaring die kind laat afdwaal van die Ware Leer. Hierdie probleem mag
verder bemoeilik word deur 'n voorstel van die Minister van Onderwys na 'n
Werkswinkel oor Godsdiens in Onderwys (Mei 2000) waarvolgens 'n voorstel
gemaak word dat diversiteit in godsdiens in Suid-Afrika erken word, maar ook dat dit
op so wyse in skole aangebied word, dat alle kinders hulle eie godsdiens in die gesamentlike

morele waardes daarvan herken (Chittester, 2002:11). Die idee is dus dat elke kind

gemaklik sal voel in die gesamentlike waardestelsel. Die vraag is egter of 'n kind
Woordgetrou kan bly in 'n stelsel waar godsdiensonderrig gebaseer word op die

verwagtinge wat die Suid-Afrikaanse regering vir sy landsburgers daarstel?

Prins toon ook duidelik aan dat die hedendaagse literatuur oor kinder- en
jeugbediening telkens melding maak van kinders se hunkering na enkele outentieke,
betroubare verhoudings met volwassenes (2005:491). Terselfdertyd meld Prins
(2005:491) dat persoonlike gesprekke wat geloofsgroei ten doel het, eers op 'n baie

laat stadium (gewoonlik by die belydenisklas) met kinders gevoer word.

Die kernwaarde van verhoudings met volwassenes is vir Prins die feit dat dit binne die
konteks van hierdie verhoudings is waar rolmodelle kan funksioneer (2005:492). Die
kind kan hierin 'n demonstrasie van die Christelike lewe sien en ervaar, terwyl die
Evangelie terselfdertyd aangehoor word. Prins waarsku dat die bou van hierdie
verhoudings baie besinning en voorligting verlang, aangesien dit 'n besondere

bekwaambheid en spesifieke opleiding vir die jeugwerker hier nodig is (2005:4950).

Die proses van waardevorming word bemoeilik deur hierdie gebrek aan persoonlike
aandag en inteﬁsionele praktiese optrede. Prins se studie toon dat die aksent vir die
proses van waardevorming veral op die prediking en kategese 1€ (2005:493).
Alhoewel dit belangrik is dat hierdie onderwerp in die erediens en kategese
aangespreek word, is dit nie voldoende nie. Hierdie proses kan nie as blote teorie
funksioneer nie — rolmodelle (waarvan die ouer die belangrikste is) is noodsaaklik

(Prins 2005:493). Dit is ongelukkig ook so dat die persone wat as voorbeeld vir

tieners moet dien, gewoonlik ook die groep is wat self voor versoekinge soos drank en

dwelms swig (Pieters 2000:8).

Te midde van al die postmodernistiese invloede waarmee tans wéreldwyd, en ook in
Suid-Afrika, geworstel word, het Christene in Afrika ook nog te doen met die
nagevolge van "Christelike" kolonialisme en in Suid-Afrika die opvolger daarvan —
die Apartheidsregime (Nicol 2003:292). Dit blyk duidelik uwit 'n Wes-Afrikaanse
verwerking van die bekende lied Onward Christion Soldiers watter invloed die
konneksie tussen Christenskap en kolonialisering op die inheemse volke van Afrika se
perspektief van westerse invloed, het (Prah 1999:47):

Onward Christian soldiers, unto heathen lands,

Prayer books in your pockets, rifles in your hands

Ta